
Ac.nr.3169/21

GJYKATA E APELIT E KOSOVES NE PRISHTINE, né kolegjin e pérbéré nga
gjyqtarét Arsim Hamzaj - kryetar i kolegjit, Besnik Bislimaj e Besnik Feka - anétaré té kolegjit,
né ¢éshtjen juridike kontestimore té paditésit A.T nga P,,,, té cilin sipas autorizimit e pérfagéson
av.S.K nga P,,,, kundér té paditurés Komuna e Prishtinés - Drejtoria Komunale e Arsimit, pér
shkak té& kompensimit té ushqgimit gjaté punés (shujtave) dhe shpenzimeve té udhétimit, duke
vendosur sipas ankesés sé té paditurés té paragitur kundér aktgjykimit té Gjykatés Themelore né
Prishtiné - departamenti i pérgjithshém, C.nr.1943/20, té datés 14.01.2021, né seancén e kolegjit
té mbajtur me datén 27.05.2024, mori kété:

AKTGIYKIM

REFUZOHET e pathemelté ankesa e té paditurés Komuna e Prishtinés - Drejtoria
Komunale e Arsimit, ndérsa aktgjykimi i Gjykatés Themelore né Prishtiné - departamenti i
pérgjithshém, C.nr.1943/20, i datés 14.01.2021, VERTETOHET.

Arsyetim

Gjykata e shkallés sé paré, me aktgjykimin e atakuar, C.nr.1943/20, té datés 14.01.2021,
ka vendosur decidivisht si né vijim: “LAPROVOHET né térési kérkesépadia e paditésit A.T
kundér té paditurés Komuna e Prishtinés — Drejtoria Komunale e Arsimit, me adresé né
Prishtiné, si e bazuar. II.DETYROHET e paditura Komuna e Prishtinés — Drejtoria Komunale e
Arsimit, me adresé né Prishting, gé paditéses, né emér té kompensimit pér ushgim gjaté punés
(shujtave ditore) pér 728 dité pune (nga data 18.04.2017 deri me daté 14.12.2020) t’ia
kompensoj shumén prej 1456 euro, ndérsa né emér té shpenzimeve té udhétimit t’ia kompensoj
shumén prej 407.68 euro, e né total shumén prej 1863.68 euro né afatin prej 7 ditésh nga dita e
pranimit té kétij aktgjykimi, nén kércénim té pérmbarimit me detyrim. I11l. DETYROHET e
paditura gé shumén totale té gjykuar si né pikén Il té kétij dispozitivi, paditésit A.T ¢’ia paguaj

mé kamaté ligjore prej 8%, nga data 14.01.2021 (data e marrjes se aktgjykimit), e deri né
pagesén definitive, si dhe shpenzimet e procedurés né lartési prej 259.00 €, né afatin prej 7 ditésh
nga dita e pranimit té kétij aktgjykimi, nén kércénim té pérmbarimit me detyrim.”

Kundér kétij aktgjykimi, e paditura né afat ligjor ka paragitur ankesé, duke e atakuar té
njéjtin pér shkak té shkeljes sé dispozitave té procedurés kontestimore, konstatimit té gabuar apo
jo té ploté té gjendje faktike, zbatimit té gabuar té sé drejtés materiale, me propozim gé Gjykata
e Apelit aktgjykimin e goditur ta ndryshon dhe kérkesépadiné e paditésit ta refuzon si té
pabazuar.

Paditési, pérmes pérfagésuesit sé tij té autorizuar ka parashtruar pérgjigje ndaj ankesés
sé palés sé paditur me propozim qgé ankesa e té paditurés té refuzohet dhe aktgjykimi i atakuar té
vértetohet.

Gjykata e Apelit si gjykaté e shkallés se dyté, pas vlerésimit té pretendimeve ankimore
lidhur me aktgjykimin e atakuar, né mbéshtetje té dispozités té nenit 194 dhe 195, té Ligjit pér
Procedurén Kontestimore (LPK), ka gjetur se:

- Ankesa e té paditurés éshté e pathemelté.

Nga shkresat e léndés rezulton se paditési A.T, népérmjet pérfagésuesit té tij té
autorizuar, me datén 13.05.2020 ka ushtruar padi né gjykatén shkallés sé paré, kundér té
paditurés Komuna e Prishtinés, pér shkak té kompensimit té shpenzimeve té ushgimit, ndérsa né
seancén pérgatitore ka béré zgjerimin e padisé duke kérkuar edhe kompensimin e shpenzimeve
té udhétimit, me arsyet sikurse né padi.

Gjykata e shkallés sé paré duke vepruar sipas padisé sé paditésit, ka mbajtur shqyrtimin
kryesor dhe pas administrimit t€ provave té propozuara nga palét ndérgjygése ka nxjerré
aktgjykimin e atakuar C.nr.1943/2020, té datés 14.01.2021, duke vendosur mé decidivisht si né
dispozitiv té aktgjykimit té atakuar.

Né arsyetimin e aktgjykimit té atakuar, gjykata e shkallés sé paré ka theksuar se né bazé
té gjendjes faktike té vértetuar dhe provave té administruara né kété ¢céshtje kontestimore, gjykata
ka ardhur né pérfundim se kérkesépadia e paditésit duhet té aprovohet si né dispozitiv té
aktgjykimit t€ atakuar. Andaj, gjykata e shkallés sé paré ka vendosur t’ia njoh t€ drejtén paditésit
né kompensimin e shpenzimeve té ushgimit gjaté ditéve té punés dhe udhétimit, duke u bazuar
né nenin 35 par.5 dhe par.7 té Kontrata Kolektive té Arsimit té dt.18.04.2017. Pér kamatén ka
vendosur né bazé té nenit 382 té LMD-sé, ndérsa pér shpenzimet e procedurés konform nenit
452 par.1 té LPK-sé. (mé gjerésisht si né arsyetim té aktgjykimit té atakuar)

Gjykata e Apelit e aprovon né térési vlerésimin juridik té gjykatés té shkallés sé paré si
té rregullt dhe té ligjshém sa i pérket vendosjes si né dispozitiv té aktgjykimit té atakuar, pér
arsye se i njéjti nuk éshté pérfshiré me shkelje thelbésore té dispozitave té procedurés
kontestimore, té pretenduara dhe as né shkeljet nga neni 182 par.2, pika b), g), j), k) dhe m), té

LPK-sé, dhe rrjedhimisht nuk ka aplikim té gabuar té drejtés materiale pér té cilat gjykata
kujdeset sipas detyrés zyrtare né bazé té nenit 194 té LPK-sé.

Nuk géndrojné pretendimet ankimore té té paditurés se aktgjykimi éshté pérfshiré né
shkelje thelbésore té dispozitave té procedurés kontestimore nga neni 182 paragrafi 2 pika (n) e
LPK-sé. Sipas vlerésimit té Gjykatés sé Apelit, dispozitivi i aktgjykimit té atakuar éshté mjaft i
garté, e né pérputhje té ploté me arsyet e aktgjykimit, duke gené késhtu né harmoni logjike dhe
juridike dispozitivi me arsyetimin. Gjykata ka arsyetuar té gjitha faktet vendimtare pér
themelésiné e kérkesépadisé e né lidhshméri me kété ka arsyetuar ményrén se si jané vértetuar
faktet edhe ményrén se si i ka vlerésuar provat pér secilin fakt té provuar.

Po ashtu gjendja faktike éshté vértetuar né ményré té drejté dhe disa fakte vendimtare
nuk kané gené kontestuese. Nga provat gé ka administruar gjykata e shkallés sé paré éshté
vértetuar se paditési éshté i punésuar tek e paditura si mésimdhénés i Muzikés né SHFMU
“Pavarésia” né P,,gjé qé éshté vértetuar me ané té kontratés sé punés e lidhur né kohé té pacaktuar
dhe ka udhétuar pér né vendin e punés 728 dité pune, ku 70% e biletés i ka kushtuar 0.56 €.

Nuk géndrojné pretendimet ankimore se gjykata e shkallés sé paré gabimisht ka aplikuar
té drejtén materiale, kjo pér arsyeje se me nenin 90 paragraf 1 té Ligjit té Punés 03/L-212 té datés
01.11.2010, pércaktohet se “Marréveshja Kolektive mund té lidhet né mes: a) organizatés sé
punédhénésve ose pérfagésuesit té tij, dhe b) organizatés sé té punésuarve ose kur nuk ekzistojné
organizata, marréveshjen mund ta lidhin edhe pérfagésuesit e té punésuarve. Me paragrafin 1
té kétij neni pércaktohet se Marréveshja Kolektive mund té lidhet a) té nivel té vendit, b) né nivel
té degés dhe c) nivel té ndérmarrjes. Me paragrafin 3 té kétij neni pércaktohet se Marréveshja
Kolektive duhet té jeté né formé té shkruar, né gjuhén zyrtare t€ Republikés sé Kosovés. Me
paragrafin 4 pércaktohet se Marréveshja Kolektive vlen pér ata punédhénés dhe punémarrés té
cilét marrin pérsipér detyrimet e pércaktuara me marréveshjen e tillé kolektive”.

Me nenin 35 par.5 té Kontratés Kolektive té Arsimit né Kosové, e cila ka hyré né fuqi
mé 18.04.2017, parashihet se “Punonjésit arsimor gé udhétojné né vendbanimet e komunés
pérkatése ku punojné i paguhen shpenzimet e rrugés 70% té biletave té trafikut urban . Po ashtu
né nenin 35 par.7 té késaj kontrate parashihet se “Té punésuarve, u sigurohet kompensim pér
ushgim gjaté punés, pér ditét e pranisé né puné. Vlera e kompensimit té ushgimit né puné, pér
njé dité pune éshté 2 (dy) euro pér té punésuarit gé kané marrédhénien e punés primare né
institucione arsimore. Punédhénési i cili e ka té rregulluar ushgimin e té punésuarve, pérmes
restorantit a kuzhinés, ose né njé formé tjetér, nuk ka obligim kompensimin pér ushgim”. Andaj
mbi bazén e té lartcekurave, kjo gjykaté gjeti se gjykata e shkallés sé paré drejté ka vendosur kur
e ka aprovuar kérkesépadiné e paditésit si té bazuar, pér cka edhe vendosi gé té njéjtin ta vértetoj
sikurse né dispozitivin e kétij aktgjykimi.

Nga arsyet e lartcekura, Gjykata e Apelit e aprovon né térési arsyetimin e aktgjykimit té
gjykatés sé shkallés sé paré sa i pérket vendosjes lidhur me aprovimin e kérkesépadisé sé
paditésit q¢ n€ emér t&€ shpenzimeve t€ udhétimit dhe ushqimit t’ia kompensojé shumén e
aprovuar si né dispozitiv té aktgjykimit té atakuar. Gjithashtu edhe pér lartésiné e kérkesépadisé

gjykata e shkallés sé paré ka vendosur drejté dhe né ményré té ligjshme, pasi gé né shkresat e
Iéndés ka pasur prova té mjaftueshme si¢ éshté kontrata e punés, vértetimi mbi déshminé e
vendbanimit, ¢mimin e biletave, nga té cilat edhe é&shté vértetuar saktésisht lartésia e
kérkesépadisé, andaj dhe u vendos si né dispozitiv té kétij aktgjykimi.

Né kété drejtim edhe vendimi pér shpenzimet e procedurés éshté né pérputhje me
dispozita e LPK-s&, dhe sa i pérket lartésisé éshté né harmoni me tarifén e Odés sé Avokatéve
dhe tarifat pér shpenzime gjygésore. E drejta materiale éshté zbatuar né ményré té drejté edhe sa
| pérket kérkesés aksesore pérkitazi me kamatén.

Gjykata e Apelit me rastin e vendosjes i vlerésoi edhe té gjitha pretendimet e tjera
ankimore, mirépo té njéjtat nuk ishin me ndikim pér njé vendim ndryshe pér cka edhe vendosi si
né dispozitiv té kétij aktgjykimi.

Nga arsyet e cekura Gjykata e Apelit, gjeti se gjykata e shkallés sé paré né ményré té
drejté dhe té ligjshme ka vendosur né kété ¢éshtje juridike, prandaj né mbéshtetje té dispozitave
nga neni 194, 195 par. 1 pika d) té LPK-sé, lidhur me neni 200 té LPK-sé&, u vendos si né
dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.3169/21, daté 27.05.2024

Kryetari i kolegjit - gjyqtari,
Arsim Hamzaj

